Հ ի մ ն ա վ ո ր ու մ 
<<ԹԱՆ​ԿԱՐ​ԺԵՔ ՄԵՏԱՂՆԵՐԻՑ  ԵՎ ՔԱՐԵՐԻՑ ՊԱՏՐԱՍՏՎԱԾ ԹԱՆԳԱՐԱՆԱ​ՅԻՆ ԱՌԱՐԿԱՆԵՐԻ ՀԱՇՎԱՌՄԱՆ ԵՎ ՊԱՀՊԱՆՈՒԹՅԱՆ ԿԱՐԳԸ ՀԱՍ​ՏԱՏԵԼՈԻ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱ​​ԿԱՆԻ ԱՊՐԻԼԻ5-Ի N 484-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱ​ՏԱՐԵԼՈՒ ՄԱՍԻՆ >>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

         1. Իրավական  ակտի անհրաժեշտությունը (նպատակ) 

 Հայաստանի Հանրապետության թանգարանային ֆոնդում ընդգրկված են  թանկարժեք մետաղներից ու թանկարժեք քարերից պատրաստված թանգարանային առարկաներ, որոնք  Հայաստանի Հանրապետության մշակութային ժառանգության  անքակտելի մասն են կազմում: Դրանք հաշվառված են թանգարաններում և առանձին գրանցված համապատասխան գրքերում: Սույն որոշման  նպատակը բոլոր թանգարանների համար այդ հաշվառման չափորոշիչների  սահմանումն է:

          1.1. Կարգավորման հարաբերությունների ներկա վիճակը և առկա խնդիրները 

         ՀՀ կառավարության 2007 թվականի  ապրիլի 5-ի «Հայաստանի Հան​րապե​տության  թանկարժեք մետաղների ու թանկարժեք քարերի պետական  պահուստնե​րի և դրանց բաղկացուցիչ մաս կազմող թանկարժեք մետաղների և թանկարժեք քարերի ազգային  պահուստի համալրման, պահպանության, օգտագործման, ծախսման, հաշ​վառման, ինչպես նաև դրանց տեղաբաշխման և գտնվելու վայրերը որոշելու կարգը հաստատելու մասին» N 484-Ն որոշմամբ հաստատված կարգի 5-րդ կետով սահմանված պահանջը տարածվում է բոլոր պետական մարմինների, պետական հիմնարկների  և   կազմակերպություն​ների  վրա,  այն է`  պետական մարմիններում, պետական հիմնարկներում ու կազմակերպություններում գտնվող թանկարժեք մետաղների, թանկարժեք քարերի և դրանցից պատրաստված իրերի (այսուհետ` իրեր) հաշվառումն իրականացնում են համապատասխան պետական մարմինը, պետական հիմնարկը և կազմակերպությու​նը` խիստ հաշվառմամբ (հաշվառման քարտերի և գրքերի միջոցով), որոնց ձևը հաստատում է Հայաստանի Հանրապետության ֆինանսների և էկոնոմիկայի նախարարությունը` գանձարանի ներկայացմամբ: Գրքերը կարվում, էջակալվում են, վերջին էջում գրվում է էջերի քանակը, օրը, ամիսը և ստորագրվում համապատասխան մարմնի ղեկավարի կող​մից: Հաշվառման քարտերի և գրքերի ձևը հաստատվել է Հայաստանի Հան​րապե​տության ֆինանսների և էկոնոմիկայի նախարարի 2007 թվականի հունիսի 27-ի     N 539-Ն հրամանով, ինչը տարբերվում է թանգարանային  առարկաների հաշվառ​ման սկզբունքներից`  ենթադրում է ավելի մանրամասն և գիտական  չափանիշներին համապատասխան գրանցումներ  հատուկ մատյաններում  և քարտերում: Նշված երկու սկզբունքներով սահմանված պահանջների տարբերության հետևանքով, «Թան​​կարժեք մետաղների մասին» ՀՀ օրենքի 12-րդ հոդվածի համաձայն, թանգարանների նկատմամբ կիրառվում է տուգանք: 

         1.2. Առկա խնդիրների առաջարկվող լուծումները
Հայաստանի Հանրապետության կառավարության 2007 թվականի N 484-Ն որոշման մեջ կատարելով փոփոխություն, այն է` որոշմամբ հաստատված  կարգի   5-րդ կետում  նշելով «Բացառությամբ  թանգարաններից»  և հաստատելով թանկարժեք մետաղներից ու թանկարժեք քարերից պատրաստված թանգարանային առարկաների հաշվառման և պահպանության կարգը` կստեղծվեն իրավական հիմքեր հարցի կարգավորման համար:

     2. Կարգավորման առարկան
Թանկարժեք մետաղներից և քարերից պատրաստված թանգարանային առար​կա​ների  հաշվառման և պահպանության  կարգավորում:

    3. Իրավական ակտի կիրառման դեպքում ակնկալվող արդյունքը
Բոլոր թանգարանների թանկարժեք մետաղներից ու թանկարժեք քարերից պատրաստված թանգարանային առարկաների հաշվառման ընդհանուր չափորոշիչների  սահմանումը կվերացնի հակասությունը թանգարանային առարկաների հաշվառման և պահպանության  կարգի, «Թանկարժեք մետաղների մասին»  ՀՀ օրենքի  և ՀՀ ֆինանսների նախարարության   պահանջների  միջև:

Թանգարաններում պահվող թանկարժեք մետաղներից ու թանկարժեք քարերից պատրաստված թանգարանային առարկաների  գիտական նկարագրության շնոր​հիվ հստակ պատկերացում կկազմվի պահպանվող արժեքների վերաբերյալ:

4. Սույն կարգը մշակվել է <<Թանկարժեք մետաղների մասին>>, <<Մշակութա​յին արժեքների արտահանման և ներմուծման մասին>>, <<Մշակութային օրենսդրու​թյան հիմունքների մասին>>,  <<Զենքի մասին>>, <<Պատմության և մշակույթի ան​շարժ հու​շարձանների ու պատմական միջավայրի պահպանության և օգտա​գործման մա​սին>>, <<Արխիվային գործի մասին>>  Հայաստանի Հանրապետու​թյան օրենք​ների, ինչպես նաև  ՀՀ կառավարության 2007 թ. ապրիլի 5-ի <<Հայաստանի Հան​րապետու​թյան թան​կարժեք մետաղների ու թանկարժեք քարերի պետական պա​հուստ​​ների և դրա բաղկացուցիչ մաս կազմող թանկարժեք մետաղների և թանկար​ժեք քարերի ազ​գային պահուստի համալրման, պահպանության, օգտագործման, ծախսման, հաշվառ​ման, ինչպես նաև դրանց տեղաբաշխման և գտնվելու վայրերը որոշելու կարգը հաստա​տելու մասին>>  N 484-Ն որոշման, ՀՀ ֆինանսների և էկոնոմիկայի նախարարի  2007 թվա​կա​նի  հունիսի 8-ի <<Հայաստանի Հանրա​պե​տու​թյան ընդերքից արդյունա​հանված թան​կարժեք մետաղների և թանկարժեք քարերի հազ​վագյուտ բնակտորների հաշվառ​ման ձևը և կարգը հաստատելու մա​սին>>  N 494-Ն և 2007 թվականի  հունիսի 27-ի    <<Պետական մարմիններում, պետական հիմնարկներում և կազմակերպություններում գտնվող թանկարժեք մետաղների, թանկարժեք քարերի և դրանցից պատրաստված իրերի հաշվառման քարտերի և գրքերի ձևը հաստատելու մասին>> N 539-Ն հրաման​ներով հաստատված կարգերի  համաձայն:


ՀՀ մշակույթի նախարար 



Հասմիկ Պողոսյան

          ՏԵՂԵԿԱՆՔ
<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱ​ԿԱ​ՆԻ​ ԱՊՐԻԼԻ  5-Ի N 484-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵ​ԼՈՒ  ԵՎ ԹԱՆԿԱՐԺԵՔ ՄԵՏԱՂՆԵՐԻՑ ԵՎ ՔԱՐԵՐԻՑ ՊԱՏՐԱՍՏՎԱԾ ԹԱՆ​ԳԱ​ՐԱ​ՆԱ​ՅԻՆ ԱՌԱՐԿԱՆԵՐԻ ՀԱՇՎԱՌՄԱՆ ԵՎ ՊԱՀՊԱՆՈՒԹՅԱՆ ԿԱՐԳԸ ՀԱՍ​ՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
   <<Հայաստանի Հանրապետության կառավարության 2007 թվականի ապրիլի 5-ի  N 484-Ն որոշման մեջ լրացումներ կատարելու և  թան​կարժեք մետաղ​ներից և քարե​րից պատրաստված թանգարանային առարկաների հաշվառման և պահպա​նության կարգը հաստատելու մասին>>  Հայաստանի Հան​րա​պետության կա​ռա​վա​րության որոշ​ման նախագծի ընդունումը այլ իրավական ակտերում փոփոխություններ և լրա​ցում​ներ չի առաջացնում:
ՏԵՂԵԿԱՆՔ
<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱ​ԿԱՆԻ​ ԱՊՐԻԼԻ  5-Ի N 484-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵ​ԼՈՒ  ԵՎ ԹԱՆ​ԿԱՐԺԵՔ ՄԵՏԱՂՆԵՐԻՑ ԵՎ ՔԱՐԵՐԻՑ ՊԱՏՐԱՍՏՎԱԾ ԹԱՆ​ԳԱ​ՐԱՆԱՅԻՆ ԱՌԱՐ​ԿԱՆԵՐԻ ՀԱՇՎԱՌՄԱՆ ԵՎ ՊԱՀՊԱՆՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱ​ՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍ​ՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ  ՄԱՐՄԻՆՆԵՐԻ ԲՅՈՒՋԵ​ՆԵՐՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ՓՈՓՈԽՈՒԹՅԱՆ ՄԱՍԻՆ
<<Հայաստանի Հանրապետության կառավարության 2007 թվականի ապրի​լի 5-ի N 484-Ն որոշման մեջ լրացումներ կատարելու և  թան​կարժեք մետաղներից և քա​​րերից պատրաստված թանգարանային առարկաների հաշվառման և պահպա​նության կարգը հաստատելու մասին>> Հայաստանի Հան​րա​պետության կա​ռա​վա​րության որոշման նախագծի ընդունումը Հայաստանի Հանրապետության պետա​կան բյուջեում եկամուտների և ծախսերի ավելացում կամ նվազեցում չի առաջաց​նում:
ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱ​ԿԱ​ՆԻ​ ԱՊՐԻԼԻ 5-Ի N 484-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵ​ԼՈՒ ԵՎ ԹԱՆԿԱՐԺԵՔ ՄԵՏԱՂՆԵՐԻՑ ԵՎ ՔԱՐԵՐԻՑ ՊԱՏՐԱՍՏՎԱԾ ԹԱՆ​ԳԱ​ՐԱ​ՆԱ​ՅԻՆ ԱՌԱՐԿԱՆԵՐԻ ՀԱՇՎԱՌՄԱՆ ԵՎ ՊԱՀՊԱՆՈՒԹՅԱՆ ԿԱՐԳԸ ՀԱՍ​ՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Առաջարկության և դիտողության հեղինակը (առա​ջար​կության ստաց​ման ամսաթիվը)
	Առաջարկության և դիտողության
բովանդակությունը
	Եզրակացություն

	ՀՀ ֆինանսների նախարարություն

2012 թ. մարտի 30

 N 1/12.4Ա/3963-12


	Նախագծի 5.1-ին կետում անհրաժեշտ է <<Թանգարաններում>> բառից առաջ ավելացնել <<Պետական և համայնքային>> բառերը: Սույն մոտեցումը բխում է <<Թանկարժեք մետաղների մասին>> ՀՀ օրենքի 20-րդ հոդվածի 3-րդ կետի պահանջներից:


	Ընդունվել է: Խմբագրված է:

	
	Կարգում անհրաժեշտ է հստակ նշել լիազորված պետական մարմինների անվանումը:


	Ընդունվել է: Խմբագրված է:

	
	Կարգի 5-րդ և 10-րդ կետերն առաջարկում ենք հանել, քանի որ <<Թանկարժեք մետաղների մասին>> ՀՀ օրենքի 20-րդ հոդվածի 1-ին կետով հստակ նշվում է, թե որոնք են հանդիսանում թանկարժեք մետաղների և թանկարժեք քարերի ազգային պահուստի տարրեր:


	Չի ընդունվել, որովհետև, դրանք  տարբեր հասկացու- թյուններ են:

	
	4. Կարգի 13-րդ կետն անհրաժեշտ է համապատաս- խանեցնել <<Թանկարժեք մետաղների մասին>> ՀՀ օրենքի 2-րդ հոդվածի ա), բ), գ) կետերի պահանջներին: 


	Ընդունվել է: Խմբագրված է:

	
	5. Կարգի 14-րդ կետն անհրաժեշտ է համապատաս- խանեցնել, <<Թանկարժեք մետաղների մասին>> ՀՀ օրենքի 2-րդ հոդվածի գ) կետի պահանջներին: 


	Ընդունվել է: Խմբագրված է:

	
	6. Կարգի 16-րդ կետն անհրաժեշտ է հանել, քանի որ այն սահմանափակում է սեփականության իրավունքը:
	Ընդունվել է: Կետը հանված է: 

	
	7. Կարգի 50-րդ կետում առաջարկում ենք <<Թանկարժեք մետաղներից և քարերից պատրաստված թանգարանային առարկաների ոչ մեծ հավաքածու ունեցող թանգարանները գրանցումները կարող են իրականացնել առանց խմբերի բաժանումների>> նախադասությունը հանել` Թանկարժեք մետաղներից և քարերից պատրաստված թանգարանային առարկաների հաշվառման միասնական մոտեցում ապահովելու նպատակով:
	Ընդունվել է: Հանված է:

	
	8. Կարգի 55-րդ կետի 13-րդ սյունակում <<կշիռը>> բառից առաջ ավելացնել <<ընդհանուր>> բառը:  
	Ընդունվել է: Խմբագրված է:

	ՀՀ արդարադատու-թյան նախարարություն 

2012 թ. մարտի 20

 N 01/1638-12
	1. «Հայաստանի Հանրապետության կառավարության 2007 թվականի ապրիլի  5-ի N 484-Ն որոշման մեջ լրացումներ կատարելու և թանկարժեք մետաղներից և քարերից պատրաստված թանգարանային առարկաների հաշվառման և պահպանության կարգը հաստատելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ նախաբանում անհրաժեշտ է հղում կատարել նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու Հայաստանի Հանրապետության կառավարության հիշյալ որոշմամբ կարգավորված իրավահարաբերությունների առանձնահատկությունները:  


	Ընդունվել է: Խմբագրված է:



	
	  2. Նախագծի 3-րդ կետով հաստատվող կարգի /այսուհետ՝ կարգ/ 5-րդ կետն անհրաժեշտ է համապատասխանեցնել «Թանկարժեք մետաղների մասին» Հայաստանի Հանրապետության օրենքի 20-րդ հոդվածի 1-ին մասի պահանջներին:


	Ընդունվել է: Խմբագրված է:



	
	  3. Կարգի 11-րդ կետում անհրաժեշտ է «տեղեկույթ» բառը փոխարինել «տեղեկություններ» բառով:

          Նույն դիտողությունը վերաբերում է նաև կարգի 45-րդ, 56-րդ, 58-րդ և 60-րդ կետերին:


	Չի ընդունվել, քանի որ Լեզվի պետական տեսչության կողմից է հաստատված: 

	
	4. «Իրավական ակտերի մասին» Հայաստանի Հանրապետության  օրենքի     36-րդ հոդվածով սահմանված պահանջները չեն պահպանվել  կարգում, մասնավորապես՝ խոսքը վերաբերում է «տեխնիկա», «կատալոգ», «մոնտաժվածք» և այլ բառերին:  


	Ընդունվել է: Խմբագրված է:



	
	    5. Կարգի 13-րդ և 14-րդ կետերը հակասում են «Թանկարժեք մետաղների մասին» Հայաստանի Հանրապետության օրենքի 2-րդ հոդվածի պահանջներին, որոնցով հստակ սահմանված է, թե որոնք են թանկարժեք մետաղները և թանկարժեք քարերը: 

          Նույն դիտողությունը վերաբերում է նաև կարգի 50-րդ կետին:


	Ընդունվել է: Խմբագրված է:



	
	6. Կարգի 16-րդ կետը հակասում է ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի դրույթներին: Պարզ չէ նաև, թե որոնք են թանգարանի կարգավիճակ չունեցող կազմակերպությունները:
	Ընդունվել է: Հոդվածը հանված է:

	
	      7. Կարգի 37-րդ կետում անհրաժեշտ է «տնօրենը» բառից առաջ լրացնել «թանգարանի» բառը:

         Նույն դիտողությունը վերաբերում է նաև կարգի 38-րդ, 72-րդ և 81-րդ կետերին:
	Ընդունվել է: Խմբագրված է:



	
	  8. Կարգի 56-րդ կետում անհրաժեշտ է «ձեռնարկու- թյան» բառը փոխարինել «կազմակերպության»  բա- ռով՝ նկատի ունենալով ՀՀ քաղաքացիական օրենսգրքի պահանջները:  


	Ընդունվել է: Խմբագրված է:



	
	9. Նախագծով հաստատվող ձև 1-ում անհրաժեշտ է «հասցեն» բառը փոխարինել «բնակության վայր» բառերով` նկատի ունենալով ՀՀ քաղաքացիական օրենսգրքի պահանջները:  


	Ընդունվել է: Խմբագրված է:



	ՀՀ կառավարության աշխատակազմի  սոցիալական վարչություն
2012 թ. փետրվարի 23

 N 02/14.3/2327-12
	Նախագծի 5.1-ին կետը կարող է վերաբերել միայն պետական կամ համայնքային սեփականություն հանդիսացող թանկարժեք մետաղներին կամ քարերին: Այս մոտեցումը բխում է <<Թանկարժեք մետաղների մասին>> ՀՀ օրենքի 20-րդ հոդվածի պահանջներից, որի համաձայն ընդունվել է փոփոխվող որոշումը: Նույնը վերաբերում է կարգին: Հակառակ պարագայում կարգը կհակասի ՀՀ Սահմանադրության 83.5 -րդ հոդվածի պահանջներին:


	Ընդունվել է: Խմբագրված է:



	
	Կարգի 2-րդ կետում և ամբողջ տեքստում անհրաժեշտ է ճշտել թե, որոնք են լիազորված մարմինները:


	Ընդունվել է: Խմբագրված է:



	
	5-րդ և 10-րդ կետերը հակասում են <<Թանկարժեք մետաղների մասին>> ՀՀ օրենքի 20-րդ հոդվածի պահանջներին: Բացի այդ, 4-11-րդ կետերը պետք է սկսել մեծատառերով:

	Չի ընդունվել, որովհետև, դրանք  տարբեր հասկացու- թյուններ են: 4-11-րդ կետերը խմբագրված են:



	
	13-14-րդ կետերը պետք է համապատասխանեցնել <<Թանկարժեք մետաղ-ների մասին>> ՀՀ օրենքի 2-րդ հոդվածի պահանջներին, որով սահմանված են թե որոնք են թանկարժեք քարերը և որոնք` թանկարժեք մետաղները: Նույնը վերաբերում է կարգի 50-րդ կետին:

	Ընդունվել է: Խմբագրված է:



	
	15-րդ կետը սույն որոշման կարգավորման առարկան չի հանդիսանում:
	Չի ընդունվել: Կարգավորում է թանգարանային առարկայի ընդուն- ման պայմանները 



	
	16-րդ կետով ապօրինի սահմանափակվում է ՀՀ Սահմանադրությամբ ամրապնդված սեփականության իրավունքը, այն անհրաժեշտ է հանել: Նման սահմանափակումը կարող է սահմանվել միայն օրենքով և միայն ՀՀ Սահմանադրությամբ նախատեսված հիմքերով:


	Ընդունվել է: Հոդվածը հանված է:



ՀՀ մշակույթի նախարար 



Հասմիկ Պողոսյան

